
Concurso fotográfico para o Calendario de SGHN 2026 

 

Convócase un Concurso de fotografía para a elaboración dun calendario da Sociedade Galega de 
Historia Natural, neste caso para o 2026.  

Trátase de elixir as 13 mellores fotos de socios (que adornarán os 12 meses de 2026 e o mes de 
xaneiro de 2027), para a realización dun calendario de boa calidade e que que poida venderse 
entre os socios, así como para sacar un pequeno fondo para a SGHN. 

 

BASES: 

 Poderá participar calquera socio ao corrente de pago, enviando un máximo de tres fotos 
con boa resolución. 

 O formato do calendario, será A3, brillo e con espiral. A foto de cada mes elixida irá en 
A4 horizontal arriba e os números do día en grande para poder facer anotacións tamén en 
A4, abaixo. Para iso, as fotos deberán ser en formato horizontal. Ao pé da foto, figurarán 
o nome do autor, a especie e o lugar do que se trate. 

 As fotos, deben realizarse obrigatoriamente en Galicia e durante o ano 2025, pois a idea 
é fomentar a participación en anos vindeiros para a realización doutros calendarios, así 
como para mostrar a biodiversidade actual e paisaxes de Galicia. A temática, será libre. 
Sexan aves, mamíferos, insectos, plantas, paisaxes ou calquera manifestación da natureza 
en estado salvaxe (importante isto último), todas esas fotos serán aceptadas. 

 Descartaranse as fotos nas que se aprecie calquera tipo de molestia ao suxeito, estean 
feitas fóra das normativas legais ou non cumpran o establecido nestas normas. 

 Deberán ser fotos puras sen intervención de intelixencia artificial (I.A)., programas de 
retoque etc. Admítese revelado dixital como axustes de luz, recorte e saturación, pero 
nada que non sexa puramente revelado e/o recorte. Para iso, poderase solicitar o arquivo 
orixinal segundo sae de cámara para a súa comprobación. 

 O prazo de admisión de fotos, rematará ás 00:00 horas do día 17 de novembro (Noite do 
domingo). 

 Para poder participar será obrigatorio ceder as fotos para a súa publicación exclusiva no 
calendario, sen posibilidade de reclamación algunha de compensación, tendo en conta 
que o premio será a publicidade que o propio calendario dará ao autor. Os dereitos, 
evidentemente, seguirán pertencendo ao mesmo. 

 As fotos, enviaranse en formato PNG ou TIFF, evitándose o JPEG xa que cada copia que 
se fai, perde calidade na foto. 

 Incluirase no envío o nome do autor e o nome da especie elixida, así como o lugar. En 
caso de paisaxe, só autor e lugar retratado. Ditos datos acompañarán á foto no calendario. 

 Os envíos de fotos, realizaranse á dirección de correo electrónico da SGHN Ourense 
(ourense@sghn.org) que as custodiará e fará públicas para a súa votación cun número 
que corresponderá a cada autor e as letras A, B e C, en caso de ser o máximo de tres as 
fotos enviadas. Os responsables da devandita dirección de correo, comprometéronse a 
non tomar parte no concurso para evitar suspicacias.  

 As votacións iniciaranse polo método de correo electrónico o día 17 de novembro unha 
vez recibido o correo que se enviará coas mesmas en calidade manexable para tal fin. 
Poderán votar a partir dese momento, todos os socios ata o día 24 de novembro ás 00:00 
horas (Noite do domingo). 

 A votación realizarase da seguinte maneira: outorgaranse 13 puntos á que sexa a mellor 
fotografía para cada un. A segunda recibirá 12 puntos, a terceira 11 e así ata a número 13 
que recibirá un punto. Serán publicadas as 13 que máis puntuación teñan sumadas as 
puntuacións, sendo a portada, a gañadora absoluta. 



 O voto será secreto, salvo para o receptor das fotos e enviarase inescusablemente á mesma 
dirección de correo antedita. Por motivos lóxicos, un non poderá votar a ningunha foto 
propia. 

 Unha vez feito o reconto por parte do receptor dos votos, enviaranse as 13 fotos gañadoras 
por correo a todos os socios para que sexa público o seu resultado e visionado.  

 

OUTRAS CONSIDERACIÓNS:  

Posteriormente ao antes relatado, enviaranse á imprenta as fotos seleccionadas e despois 
mandarase unha mostra de como vai quedar o calendario, así como o prezo final (incluíndo gastos 
de envío), que será o que marque a imprenta e unha pequena recarga para a SGHN, unha vez 
sabidos os peticionarios.  

Ese prezo, se o pedido é suficiente, é menor de 10 euros, sendo máis de 20 euros o prezo habitual 
dun calendario de similares características nunha papelería ou tenda similar. Dito prezo 
comunicarase con antelación suficiente. Este, dependerá, como é lóxico, do número de 
calendarios. Para iso, farase unha estimación previa de peticionarios que comunicarán cantidades 
e que deberá ser o máis rigorosa posible para evitar inconvenientes aos que verdadeiramente teñan 
interese.  

Finalmente realizarase o pedido (previo pago) e segundo se reciban os calendarios por parte da 
imprenta iranse distribuíndo da maneira menos custosa para a SGHN, tendo previsto finalizalos 
antes do día 6 de decembro e entregalos o máis axiña posible.  

Os pedidos posteriores, estarán suxeitos ao prezo que a imprenta estableza para a nova tirada.  

Se este ano non hai inconvenientes e sae todo ben, preténdese sacar un cada ano cunhas bases 
similares.  

 


